
MARSHALLESE (Kajin Majōl) – MH 

Bōbrae jen Coronavirus (COVID-19):  
KŌMELELE kin Mennin Aikuj ko ilo Jikin Jerbal 

Department of Labor & Industries (L&I) ej aikuj an jikin jerbal ko lelok jikin ko enaj ejellok jorren im rejmourur im ñan 
an jino jerbal jemlok eo an Governor eo ñan bōbrae an ajeded coronavirus eo. 

Aikuj ko rej aikuj kōmman an Jikin Jerbal ko 

Kōmman joñan kōtta ilo ien am koba ibben ro jet 

• Loloorjak an rijerba ro bed ejab driklok jen jiljino ne jen rijerbal ro mōttaer im ilo ien aer bed ilobelej elañe 
remaron. 

• Elañe ejab maron kōmman joñan kōtta in ettolok in, kōjerbal kein kōjenolok ko im wewein bōbrae ko jet emoj 
kamool rej jerbal ñan bōbrae an ajeded coronavirus. 

• Loloorjak aer kōjerbal nuknuk kein kalbubu mej, mask ko, ak kein jiban emenono ilo ien rejab maron kattolok 
er jen ro jet. 

Ikut im Jimwe in Kwal Ba 

• Lelok kein kwal ba kin dren erreo im ebwil ak emmon joñan, joob, im tool beba ko. 

• Kōmman mennin aikuj bwe ren kwal beir ilo ien aer iwoj in jerbal, kakkije, kōjerbal bathroom, mokta im alikin 
aer mōñā, ak kōjerbal tobacco, im alikin aer jibwi ijoko elab an armij jibwi ak rettoon. 

• Lelok kein manman kij in ba, kein irir, ak tool ilo nien men ko remaron ito-tak kaki ñan loloorjak an ikut 
kwalkwōl ba (kōtaan ien kwal ba) alikin aer jibwi men ko emoj an armij ro jet jibwi. 

Niknik im Bar Karreo im Manman Kij 

• Kōmmane juon laajrakin karreo ekoba an ikut karreo im manman kij. 

• Loloorjak an bwe kein jerbal ñan lukkun karreo im manman kij alikin an wor lomnak ewor keij in COVID-19. 

• Ikut manman kij ilo jikin ko elab jibwi. 

• Loloorjak an rijebral ro kōjerbal kulob in kejbarok im kein kejbarok in mej ilo ien aer jerbal kin men ko 
rekajur (chemical). 

• Loloorjak an wa in jerbal ko ewor armij rej uwe ie rerreo im emoj karreo kin kein manman kij aoleb ien an 
oktak armij ro rej uwe im bar niknik in karreo aoleb ien ejjā armij eo ej kōjerbale. 

• Kebarok beba in kōmelele kejbarok (SDSs) ñan aoleb kein manman kij ilo jikin eo. 

Kōmman Laajrak ko ñan Rijerbal ro Renanninmij 

• Kōmman aikuj bwe rijerbal ro renanninmij ren bed wot mweo mweer ak kōjenolok er make ñe rej bed ilo 
mwon jokwe ko ilo jikin atake ak ijoko ewor mennin mour. 

• Kalikar im karool ñan mōko mweer ak kōjenolok rijerbal ro enaj walok kakōlkōl in nanninmij in COVID-19 
ibbeir. 

• Kil ijoko iomwin jidrik ien mae ien emoj aer lukkun karreo im manman kij alikin an wor kōjella ke juon rijerbal 
rej lomnak ak emoj kamool ewor an nanninmij in COVID-19. 

Katak ñan Rijerbal kin Jorren ko ikijen COVID-19 ilo Jikin Jerbal 

Ilo kajin eo elabtata an rijerbal ro melele ñan loloorjak aer melele. 

• Kōkkaale ko, kakōlkōl ko, im uwōta in jorren ko ikijen nanninmij in COVID-19. 

• Wewein bōbrae an ajeded coronavirus ilo jikin jerbal. 

• Wewein kōjejjet kwalkwōl ba kin joob im dren ejab driklok kin 20 jekon. 

• Aurokin kalibubu bokbok im maje ko, im jab jibwe mejam kin beim elañe ejañin karreo. 

Melele mennin. Ñan melele ko relablok, lale F414-164-000 Coronavirus (COVID-19) Prevention: General Requirements and Prevention Ideas for Workplaces. 


